ՏԵՂԵԿԱՆՔ
«Երևանի ավագանու լիազորությունների ժամկետը կրճատելու և ավագանու արտահերթ ընտրություններ նշանակելու  և անցկացնելու, Հայաստանի Հանրապետության ոստիկանությանը գումար հատկացնելու  և Հայաստանի Հանրապետության կառավարության 2017 թվականի դեկտեմբերի 28-ի №1717–Ն որոշման մեջ լրացումներ կատարելու  մասին» ՀՀ կառավարության որոշման նախագծի վերաբերյալ առաջարկությունների և առարկությունների մասին
	Առաջարկության հեղինակը և առաջարկության ներկայացման ժամկետը
	Առաջարկության կամ առարկության բովանդակությունը
	Եզրակացություն

	ՀՀ ֆինանսների նախարարություն
09.08.2018թ.
№ 01/11-1/14388-18

	      ՀՀ ֆինանսների նախարարությունն ուսումնասիրել է «Երևանի ավագանու լիազորությունները կրճատելու և ավագանու արտահերթ ընտրություններ նշանակելու և անցկացնելու մասին» ՀՀ կառավարության որոշման նախագիծը, որի վերաբերյալ հայտնում է հետևյալը.

     Նախագծի վերնագրում և 1-ին կետում «լիազորություները» բառերն անհրաժեշտ է փոխարինել «լիազորությունների ժամկետը» բառերով՝ հիմք ընդունելով «Երևան քաղաքում տեղական ինքնակառավարման մասին» օրենքի 17-րդ հոդվածի պահանջը:
	Ընդունվել է, առաջարկվող լրացումը կատարվել է:


	ՀՀ ֆինանսների նախարարություն
15.08.2018թ.

№ 01/8-5/14791-18
	Հայաստանի Հանրապետության ֆինանսների նախարարությունը ՀՀ տարածքային կառավարման և զարգացման նա​​խարարության կողմից ս.թ. օգոստոսի 10-ի  N 03/16.1/6031-18 գրությամբ ներ​կա​յաց​​​​ված` «Երևանի ավագանու լիազորությունների ժամ​կե​​տը կրճատելու և ավագանու արտահերթ ընտրություններ նշանակելու և անցկացնելու, Հա​յաստանի Հանրապետության ոստիկանությանը գու​մար հատկացնելու և Հա​յաստանի Հան​​րա​​​պե​​տության կառավարութ​յան 2017 թվականի դեկ​տեմ​բե​րի 28-ի N 1717-Ն որոշման մեջ լրա​ցում​​ներ կատարելու մասին» ՀՀ կա​ռա​​վա​րութ​​յան որո​շման նախագծի վերա​​​​բեր​յալ դի​​տողություններ և առաջարկություններ չունի:
	Ընդունվել է ի գիտություն

	Կենտրոնական ընտրական հանձնաժողով

09.08.2018թ.

№01-373

	Հայաստանի Հանրապետության վարչապետի աշխատակազմի ղեկավարի 07.08.2018թ. հ/հ 02/24.4/23662-18 գրությամբ ներկայացված՝ «Երևանի ավագանու լիազորությունները կրճատելու և ավագանու արտահերթ ընտրություններ նշանակելու և անցկացնելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան:

Ընտրությունների ֆինանսավորման հետ կապված հայտնում ենք, որ 2018 թվականի բյուջետային տարվա համար Կենտրոնական ընտրական հանձնաժողովին տեղական ինքնակառավարման մարմինների ընտրություններ կազմակերպելու և անցկացնելու համար հատկացված գումարի մնացորդը բավարարում է Երևանի ավագանու արտահերթ ընտրություններ կազմակերպելու և անցկացնելու համար: Միևնույն ժամանակ հայտնում ենք, որ սույն թվականի հոկտեմբերի 21֊ին կայանալիք տեղական ինքնակառավարման մարմինների ընտրությունները կազմակերպելու և անցկացնելու համար անհրաժեշտ կլինեն լրացուցիչ ֆինանսական միջոցներ, որի հաշվարկը կներկայացվի լրացուցիչ՝ համայնքների վերջնական ցանկը պարզ դառնալուց հետո:
	Ընդունվել է ի գիտություն

	ՀՀ ոստիկանություն
10.08.2018թ.
№01/24/506227-18
	Ի կատարումն ՀՀ վարչապետի 08.08.2018թ. թիվ 02/24.4/23662-18  հանձնարարականի` «Երևանի ավագանու լիազորությունները կրճատելու և ավագանու արտահերթ ընտրություններ նշանակելու  և անցկացնելու  մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:

     Միաժամանակ տեղեկացվում է, որ Երևանի ավագանու արտահերթ ընտրությունների անցկացման համար հաշվառված 853977 ընտրողների հաշվարկով ՀՀ պետական բյուջեից լրացուցիչ պահանջվող գումարը կկազմի 87660.7 հազ.դրամ (853977x102,65):
	Ընդունվել է ի գիտություն

	ՀՀ արդարադատության նախարարություն

09.08.2018թ. №01/14/619565-18

	«Երևանի ավագանու լիազորությունները կրճատելու և ավագանու արտահերթ ընտրություններ նշանակելու և անցկացնելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) վերնագրում և 1-ին կետում «լիազորությունները» բառն անհրաժեշտ է փոխարինել «լիազորությունների ժամկետը» բառերով՝ ելնելով «Երևան քաղաքում տեղական ինքնակառավարման մասին» օրենքի 17-րդ հոդվածի  պահանջներից:
	Ընդունվել է, առաջարկվող լրացումը կատարվել է:


	
	Նախագիծն անհրաժեշտ է համաձայնեցնել շահագրգիռ մարմինների հետ՝ ելնելով Հայաստանի Հանրապետության կառավարության 2018 թվականի հունիսի 8-ի «Հայաստանի Հանրապետության կառավարության աշխատակարգը հաստատելու մասին» 667-Լ որոշման 21-րդ կետի պահանջներից:
	Նախագիծը համաձայնեցվել է շահագրգիռ մարմինների հետ:


